
Festival dikir barat belia S’pura himpun
penggiat di TWM pada 11 Jul

Acara sulung bertema
‘Rentas Belia’ angkat
peranan anak muda
sebagai pembentuk
budaya menerusi 15
program interaktif,
wacana ilmu

AMIRUL IBRAHIM
amirulh@sph.com.sg

Buat julung-julung kalinya,
Festival Belia DKSG bakal dia-
dakan bagi meraikan pengli-
batan golongan belia dalam se-
ni dikir barat di Singapura.

Bertemakan ‘Rentas Belia’,
ia merupakan satu usaha meng-
himpun penggiat dikir dalam
kalangan belia daripada pelba-
gai institusi pengajian tinggi.

DKSG ialah singkatan bagi
Dikir Singapura.

Festival itu akan berlang-
sung pada 11 Julai di Taman
Warisan Melayu (TWM), dari
12 tengah hari hingga 8.30 ma-
lam.

Bertitik daripada buah fiki-
ran belia sendiri, festival terse-
but merupakan anjuran Sang-
gar (kumpulan wacana buda-
ya), Kumpulan Dikir Barat
Universiti Nasional Singapura
(NUS Dikir) serta TWM dan
Berita Harian (BH) sebagai ra-
kan kerjasama.

Sebanyak 15 program berbe-
za telah disusun, merangkumi
bengkel, wacana, persembahan

dan siaran langsung podcast.

Bukan sahaja berpusat pada
kegiatan dikir semata, festival
itu membuka peluang mende-
dahkan belia kepada aspek wa-
risan budaya yang lebih luas.

Justeru, para pengunjung
dapat menjangkakan program
yang melibatkan karyawan Me-
layu/Islam dan penggiat buda-
ya daripada pelbagai bidang
berbeza.

Antara program yang bakal
diadakan ialah sesi perkongsi-
an bertajuk Kuasa Belia: Meng-
arusperdanakan Suara Muda
Melalui Warisan, dengan baris-
an panelis terdiri daripada pe-
mimpin belia seperti Encik Ji-

had Suhaimi (Membina Com-
munity), Encik Syazwan Majid
(Wan’s Ubin Journal) dan En-
cik Ramadhan Siron (Kelana
Purba).

Sesi perkongsian tersebut
akan menyelongkar kepenting-
an belia dalam menjadi pemim-
pin, khususnya dalam bidang
warisan serta cabaran yang di-
hadapi mereka.

Program seperti Integrasi
Dimensi dalam Dikir dan Mem-
bayang Semula Pengalaman Pe-
dagogi Dikir menonjolkan sifat
seni dikir barat yang merentas
pelbagai dimensi termasuk tek-
nologi dan seni lain seperti tari-
an, teater dan genderang.

<

Bagi kanak-kanak dan seisi
keluarga, mercka boleh turut
serta dalam program sesi ber-
main bersama Karya Kulture
untuk permainan boneka dan
Genbano bagi aktiviti interak-
tif dengan genderang.

Berbeza dengan acara dikir
barat yang lazimnya diisi seka-
dar persembahan, festival itu
memberi fokus terhadap pem-
binaan jaringan dan pemerole-
han ilmu pengetahuan melalui
sesi wacana sesama belia.

Justeru, mengangkat belia
sebagai ‘pembentuk’ budaya
yang berkembang, festival yang
diadakan pada minggu Hari
Belia itu bertujuan memupuk

Source: Berita Harian © SPH Media Limited. Permission required for reproduction.

semangat tanggungjawab bagi
penggiat muda yang ingin me-
majukan seni tersebut.

Mengulas lanjut tentang hal
itu, Pengarah Festival dan
Pengasas bersama Sanggar, En-
cik Muhammad Ilyia Kamsani
berkata:

“Festival ini disusun oleh be-
lia untuk belia. Ia melambang-
kan kepentingan peranan belia
dalam mendorong kemajuan
warisan.

“Justeru, belia boleh mengu-
bah dunia selagi warisan buda-
va tidak dipandang enteng.

“Sejarah telah membukti-
kan —idealisme dan daya juang
dalam kalangan belia lahir da-
ripada pendayaannya melalui
warisan budaya.

“Demi masyarakat yang le-
bih sejahtera, inilah yang dina-
makan “Rentas Belia” — kebe-
ranian mengharungi warisan
merentasi zaman.”

Pengurus Besar TWM, En-
cik Mohamed Hafiz Mohamed
Sharif, pula menambah:

“Usaha Festival Belia DK-
SG ini merupakan salah satu
cara bagaimana satu seni Mela-
yu dapat terus dilestarikan ke-
rana ia melibatkan usaha mem-
bicarakan seni dan budaya da-
lam segi wacana.

“Wacana seni amat penting
supaya masyarakat boleh terus
memahami apa yang mereka li-
hat (program atau persembah-
an seni).”

